
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

গল্পকল্প



তবু ঠোঁটে রগরগে লাল রং লাগিয়েছে। দেখাচ্ছে যেন তাড়কা রাক্ষসী, সদ্য ঋষি খেয়েছে। আর এক জন বাঙালী যুবতী, বেশ মোটা, অসিতার চাইতেও কালো, সেও ঠোঁটে লাল রং দিয়েছে।

 অসিতা। কেমন দেখাচ্ছে?

 সিদ্ধিনাথ। যেন ভাল্লুকে রাঙা আলু খাচ্ছে।

 অসিতা। সার, আমি কখনও ঠোঁটে রং লাগাই না।

 সিদ্ধিনাথ। তোমার বুদ্ধি আছে, আমার ছাত্রী তো! কালো মেয়ের যদি অধরচর্চা করবার শখ হয় তবে ঠোঁটে সোনালী তবক এঁটে দিলেই পারে, দামী পানের খিলির ওপর যা থাকে।

 অসিতা। কি ভয়ানক!

 সিদ্ধিনাথ। ভয়ানক কেন? মা কালীর যদি সোনার চোখ আর সোনার জিব মানায় তবে কালো মেয়ের সোনালী ঠোঁট নিশ্চয় মানাবে। তুমি পরীক্ষা ক’রে দেখতে পার।

 অসিতা। কি যে বলেন আপনি।

 সিদ্ধিনাথ। অর্থাৎ নতুন ফ্যাশন চালাবার সাহস তোমার নেই। কিন্তু সিনেমার অমুকা দেবী বা অমুক মন্ত্রীর কন্যা যদি ঠোঁটে সোনালী তবক আঁটে তবে তোমরাও আঁটবে। আচ্ছা, ডাক্তার বাবাজী, তুমি এই কালো মেয়েটাকে বিয়ে করলে কেন?

				 এই পাতা শেষ সম্পাদিত হয়েছে ১৪:২১টার সময়, ৫ এপ্রিল ২০২৩ তারিখে।

